
Il program de ARLeF a Friuli Doc al è une vore siôr

Pe edizion numar 30 di Friuli Doc, la ARLeF – Agjenzie regjonâl pe lenghe 
furlane, e organize plui apontaments, dedicâts a grancj e piçui, dulà che 
come simpri e je protagoniste la lenghe furlane.

Sabide ai 14 di Setembar, aes 16.30, il dopomisdì al sarà dut pai fruts cul laboratori 
“Impare a dissegnâ i fumuts cui Gnognosaurs”. Maman! al invide i piçui dai 3 ai 
10 agns te Biblioteche Civiche “V. Joppi” di Udin (sezion Moderne) par cognossi 
i dinosaurs plui simpatics dal Friûl. Al sarà propit il lôr autôr, l’ilustradôr Dree 
Venier, a insegnâ ai fruts cemût dissegnâju. Finît l’incuintri, ai piçui partecipants 
ur vignarà regalât il gnûf fumut “Ciak! Si colore cun GnognoWood”. Si domande 
di notâsi (dentri dai 13 di Setembar), scrivint a info@sportelfurlan.eu

I apontaments cu la lenghe furlane a laran indenant domenie ai 15 di Setembar. 
Te buinore, aes 11.30, te cort di Palaç Morpurgo, al è in program l’incuintri “Una 
splendida favella - L’avventurosa storia della lingua friulana e della sua 
letteratura”. Parcè il furlan isal une lenghe? Cemût isal nassût e cemût si isal 
disvilupât? Cui sono lis sôs scritoris e i siei scritôrs? Flavio Santi (docent de 
Universitât de Insubria, di origjin furlane) e William Cisilino (diretôr de ARLeF) a 
àn volût acetâ la sfide di contâ plui di mil agns di storie in 60 minûts. Cun ironie, 
a tocjaran i fats che a àn puartât ae nassite dal furlan e al so afermâsi tant che 
lenghe, soredut midiant dal contribût de leterature. Ae fin dal incuintri, si fasarà 
une degustazion di vins furlans. Dut chest al è organizât cu la colaborazion de 
Coldiretti FVJ, che e da acet al event de ARLeF te suaze dal so program siôr di 
events, tra chescj ancje chel che al vierç la manifestazion, joibe ai 12, realizât in 
colaborazion cu la Agjenzie.

Tal dopomisdì, invezit, aes 17.15, al rive “Frico a Sbreghebalon!” in colaborazion 
cun Promoturismo FVG. Te Aree “Io sono Friuli Venezia Giulia” in Zardin Grant, 
la Agjenzie e presente in anteprime il gnûf video di YoupalTubo dedicât al frico. 
Une ocasion dulà che a saran protagoniscj di persone lis fantatis e i fantats 
di chel che aromai al è un dai canâi YouTube plui amâts dai zovins furlans. A 
saran propit lôr a contâ la gnove clip dedicade al re dai plats furlans. Par sierâ, 
degustazion dal frico de aziende artesanâl “Fricuz” di Resiute, cui vins de Cantine 
Bulfon di Valerian.

Nol è dut achì: tes zornadis de manifestazion, sul grant schermi di Place Libertât 
e sarà ancje proietade une selezion dai videos di YoupalTubo, in colaborazion 
cul Comun di Udin.

La storie de lenghe furlane,
ducj i segrets dal frico
e fumuts pai plui piçui

Protagonista 
anche l’ABA UD

“Guarda in alto”: è questo il titolo 
del progetto fotografico che vede 
protagonista l’Accademia di Belle 

Arti di Udine e che porta all’interno 
della trentesima edizione di Friuli 
Doc una serie di scatti fotografici 
che ritraggono i più interessanti e 
suggestivi scorci di Udine.

“’Guarda in alto’ è anche un invito”, 
spiega il curatore del progetto, Fausto 
Deganutti, Direttore di ABA UD. “In 
un’epoca in cui tutti noi siamo sempre 
più concentrati a guardare schermi 
e cellulari, in cui facciamo fatica a 
guardare oltre la nostra testa, ad 
alzare gli occhi per scoprire nuove 
prospettive, abbiamo voluto cercare, 

portare e valorizzare scorci, figure 
e soggetti che la nostra città è in 
grado di regalare a chiunque, ma che 
magari rimangono nascosti proprio 
per la nostra incapacità a guardare 
oltre”. 

Gli scatti saranno 8 e hanno preso 
forma all’interno dell’Accademia, 
frutto del lavoro di alcuni allievi 
dell’accademia con il direttore 
stesso. L’obiettivo dell’esposizione 
è regalare nuove prospettive su 
Udine a tutti i visitatori di Friuli Doc, 
giunta quest’anno ad un compleanno 
molto prestigioso come quello dei 
trent’anni. 

La realizzazione di questa mostra 
è stata resa possibile grazie alla 
collaborazione dell’Amministrazione 
di Udine, e di Mycore, brand di 
Collalto di Tarcento che ha realizzato 
le grafiche relative all’evento.

Le fotografie saranno esposte in 
piazza XX settembre.


